
Indradyumnakritam 4 Vishnu Stotram

ఇన్ద్రద్యుమ్నకృతం  ౪ విష్ణుస్తోత్రమ్ 

ఇన్ద్రద్యుమ్న  ఉవాచ ।
నమస్తే జగదాధార జగదాత్మన్నమోఽస్తు తే ।
కైవల్యత్రిగుణాతీత   గుణాఞ్జన  నమోఽస్తు తే ॥ ౧౧౯॥
సుశుద్ధనిర్మలజ్ఞానస్వరూపాయ   నమోఽస్తు తే ।
శబ్దబ్రహ్మాభిధానాయ   జగద్రూపాయ  తే నమః ॥౨.౧౭.౧౨౦॥
సంసారపతితశ్రాన్తదుఃఖధ్వంస   నమోఽస్తు తే ।
దుర్భేద్యహృదయగ్రన్థిభేదకాయ   నమోఽస్తు తే ॥ ౧౨౧॥
ద్విసప్తభువనాగారమూలస్తమ్భాయ తే నమః ।
బ్రహ్మాణ్డకోటిఘటనాశిల్పినే   చక్రిణే  నమః ॥ ౧౨౨॥
కరుణామృతపాథోధిసుధాధామ్నే నమో నమః ।
దీనోద్ధారైకగుహ్యాయ   కృపాపాథోధయే నమః ॥ ౧౨౩॥
ప్రకాశకానాం  సూర్యాదిజ్యోతిషాం జ్యోతిషే నమః ।
ప్రతిస్వస్వనదీప్తాయ  అన్తఃపాపాగ్నయే నమః ॥ ౧౨౪॥
పావకాయ పవిత్రాయ  పవిత్రాణాం  నమో నమః ।
గరిష్ఠాయ  వరిష్ఠాయ  ద్రాఘిష్ఠాయ   నమో నమః ॥ ౧౨౫॥
నేదిష్ఠాయ  దవిష్ఠాయ  క్షోదిష్ఠాయ  నమో నమః ।
వరేణ్యాయ సుపుణ్యాయ నారాయణ నమోఽస్తు తే ॥ ౧౨౬॥
పరిత్రాహి  జగన్నాథ దీనబన్ధో నమోఽస్తు తే ।
నిస్తీర్ణోఽహం  భవామ్భోధిం ప్రాప్య  త్వాం తరణిం సుఖామ్ ॥ ౧౨౭॥
త్వయి దృష్టే రమానాథ క్లేశా  వ్యపగతా మమ ।
చిదానన్దస్వరూపం  త్వాం ప్రాప్తానాం  దుఃఖసఙ్క్షయః  ॥ ౧౨౮॥
ధ్రువం  నాథ సముత్పన్నపరమానన్దహేతుకమ్  ।
త్రాహి  త్రాహి  భవామ్భోధిమగ్నం మాం దీనచేతసమ్ ॥ ౧౨౯॥

ఇన్ద్రద్యుమ్నకృతం  ౪ విష్ణుస్తోత్రమ్ 

మధ్యాహ్నార్కోదితే వ్యోమ్ని కుతః సన్తమసోదయః ।
ధ్యానస్థితః  స్తువన్నేవం ప్రణమ్య  జగదీశ్వరమ్ ॥౨.౧౭.౧౩౦॥
ధ్యానావసానే స పునః స్వయం జాగ్రదబుధ్యత  ॥
ఇతి శ్రీస్కన్దపురాణే   వైష్ణవఖణ్డే   పురుషోత్తమజగన్నాథమాహాత్మ్యే

సప్తదశాధ్యాయాన్తర్గతం  ఇన్ద్రద్యుమ్నకృతం  విష్ణుస్తోత్రం   సమాప్తమ్ ।
స్కన్దపురాణ  । వైష్ణవఖణ్డ   । పురుషోత్తమఖణ్డ । అధ్యాయ ౧౭/౧౧౯-౧౩౦॥

